
№____________                                                «        »                  2024թ. 

 

ԳՆՈՒՄՆԵՐԻ ԳՈՐԾԸՆԹԱՑԻՆ ՄԱՍՆԱԿՑԵԼՈՒ ԻՐԱՎՈՒՆՔ ՉՈՒՆԵՑՈՂ 

ՄԱՍՆԱԿԻՑՆԵՐԻ ՑՈՒՑԱԿՈՒՄ ՆԵՐԱՌԵԼՈՒ ՄԱՍԻՆ 

 

       Երևանի քաղաքապետարանի և «Լիվարդ Շին» ՍՊ և «Ա.Ա.Մ. 33» ՍՊ 

ընկերությունների /Կոնսորցիում/  միջև 2024 թվականի մարտի 22-ին կնքված                                        

N ԵՔ-ԲՄԱՇՁԲ-24/13 ծածկագրով կապալային աշխատանքների կատարման գնման 

պայմանագրի 1.1 կետի համաձայն՝ Կապալառուն պարտավորվում է սույն պայմանագրով 

սահմանված կարգով, նախատեսված ծավալներով, ձևով և ժամկետներում կատարել սույն 

պայմանագրի (այսուհետ՝ պայմանագիր) N 1 Հավելվածով սահմանված ծավալաթերթ-

նախահաշվով նախատեսված Երևան քաղաքի փողոցների ասֆալտբետոնյա ծածկի 

ճաքալցման աշխատանքները (այսուհետ՝ աշխատանք), իսկ Պատվիրատուն 

պարտավորվում է ընդունել կատարված աշխատանքը և վարձատրել դրա համար:  

       Երևանի քաղաքապետարանի աշխատակազմի շինարարության և բարեկարգման 

վարչության կողմից պայմանագրով Պատվիրատուին վերապահված իրավունքների և 

պարտականություների իրացման արդյունքում պարզվել է, որ Կապալառուի կողմից չեն 

պահպանվել պայմանագրի 8.15 կետով սահմանված պահանջները: 

       Մասնավորապես. 

       Պայմանագրի 8.15 կետի համաձայն՝ պայմանագրով նախատեսված աշխատանքների 

կատարումն իրականացվում է այդ նպատակով ֆինանսական միջոցների առկայության և 

դրա հիման վրա կողմերի միջև համապատասխան համաձայնագրի կնքման միջոցով: 

Պայմանագիրը լուծվում է, եթե այն կնքելու օրվան հաջորդող վեց ամսվա ընթացքում այդ 

նպատակով պայմանագրի կատարման համար ֆինանսական միջոցներ չեն նախատեսվում: 

Ընդ որում յուրաքանչյուր հաջորդ համաձայնագիրը կնքելու համար ֆինանսական 

միջոցների նախատեսման համար սույն կետով տրված վեցամսյա ժամանակահատվածի 

հաշվարկը սկսվում է նախորդ համաձայնագրով սահմանված աշխատանքի կատարման 

արդյունքը ողջ ծավալով պատվիրատուի կողմից ընդունվելու օրվանից: Եթե պայմանագրի 

կատարման համար հատկացված ֆինանսական միջոցների չափը գերազանցում է 

գնումների բազային միավորի քսանհինգապատիկը, ապա Պատվիրատուի կողմից 

համաձայնագիր կկնքվի, եթե Կապալառուի կողմից տուժանքի ձևով ներկայացված 

որակավորման և պայմանագրի ապահովումները փոխարինվում են  երաշխիքով  կամ 

կանխիկ փողով՝  հաշվի առնելով ՀՀ կառավարության 2017 թվականի մայիսի 4-ի N 526-Ն 

որոշման N 1 հավելվածի 32-րդ կետի 1-ին ենթակետի «գ» և 17-րդ ենթակետի «բ» 

պարբերությունների պահանջները: Ընդ որում, Կապալառուն համաձայնագիրը կնքում, իսկ 

տուժանքի ձևով ներկայացված որակավորման և պայմանագրի ապահովումների 

փոխարինման դեպքում նաև նոր ապահովումները Պատվիրատուին ներկայացնում է 

համաձայնագիրը կնքելու ծանուցումը ստանալու օրվանից տասնհինգ աշխատանքային 

օրվա ընթացքում: Հակառակ դեպքում պայմանագիրը Պատվիրատուի կողմից 

միակողմանիորեն լուծվում է: 

  Արդյունքում «Լիվարդ Շին» ՍՊ և «Ա.Ա.Մ. 33» ՍՊ ընկերությունների /Կոնսորցիում/ 

կողմից սահմանված ժամկետում՝ ծանուցումը ստանալու օրվան հաջորդող տասնհինգ 

աշխատանքային օրվա ընթացքում, մինչև 22.04.2024 թվականը ներառյալ, չեն 

ներկայացվել հաստատված համաձայնագիրը և վերը նշված ապահովումները և վերջինս 

զրկվել է համաձայնագիր կնքելու իրավունքից: 

       Երևանի քաղաքապետարանը՝ ղեկավարվելով գնումների մասին օրենսդրությամբ, 

ինչպես նաև Պայմանագրի 8.15 կետի պահանջով՝ միակողմանի /ամբողջությամբ/՝  լուծել է 

Պայմանագիրը։  

       Պայմանագրի լուծման վերաբերյալ ծանուցումը հրապարակվել է տեղեկագրում՝  2024 

թվականի ապրիլի 29-ին և սույն թվականի ապրիլի 30-ի դրությամբ պայմանագիրը 

համարվում է լուծված։ 

      Ղեկավարվելով «Գնումների մասին» Հայաստանի Հանրապետության օրենքի 6-րդ 

հոդվածի  1-ին մասի 6-րդ կետի «ա» ենթակետով և 2-րդ մասով. 

1. «Լիվարդ Շին» ՍՊ և «Ա.Ա.Մ. 33» ՍՊ ընկերություններին /Կոնսորցիում/  ներառել 

գնումների գործընթացին մասնակցելու իրավունք չունեցող մասնակիցների ցուցակում: 

       2. Սույն որոշման կատարման կազմակերպումն ու պատասխանատվությունը դնել 

Երևանի քաղաքապետարանի աշխատակազմի  շինարարության և բարեկարգման վարչու-

թյան պետի  վրա: 

3.Սույն որոշման կատարման հսկողությունն իրականացնում է Երևանի 

քաղաքապետարանի աշխատակազմի քարտուղարը։ 

   

      

ՏԻԳՐԱՆ ԱՎԻՆՅԱՆ       




